
1. Опис на состојбите во областа и дефинирање на проблемот
1.1 Опис на состојбите
Со Законот за регистрирање на готовински плаќања („Службен весник на Република Македонија“ бр.31/01, 42/03, 40/04, 70/06, 126/06, 88/08, 133/09, 171/10, 06/12, 79/13, 188/13, 115/14, 129/15, 154/15, 23/16 и 11/18) се уредува воведување и користење на фискален систем на опрема за регистрирање на готовински плаќања.
Во досегашните контроли над спроведувањето на овој закон, Управата за јавни приходи има увидено злоупотреби со преобемно издавање на сторни сметки од страна на вршителите на промет на храна и пијалоци за конзумирање во рамки на објектот на давателот на услугата и обложувалниците.
Со подзаконските акти донесени врз основа на овој закон е пропишана обврска за даночните обврзници за приложување на фискалната сметка кон сметката која се сторнира, но ваквата одредба не секогаш се почитува од даночните обврзници.
Најчести злоупотреби во врска со овој закон се прават со непочитување на обврската за регистрирање на прометот преку фискален систем на опрема и за издавање на фискална сметка на купувачите. 

Согласно постојната регулатива, прекршочните одредби предвидуваат глоба за  трговец поединец, како и одговорно лице во истиот, односно пропишана е двојна глоба бидејќи се работи за исто лице. Исто така, во законот се пропишани глоби за физичките лица, при што Управата за јавни приходи наидува на проблеми при изрекување на глоби кај физичките лица кои воопшто не се регистрирани за вршење на дејност.

1.2 Причини за проблемите кои се предмет на разгледување
Во насока на намалување на даночната евазија и подобра наплата на приходите се јавува потребата од доуредување на законот и пропишување на глоби за непочитување на пропишаните обврски, како и доколку се работи за повторување на прекршокот, потреба од воведување на забрана за вршење на дејност во деловната просторија во определен временски рок (во случаите на непочитување на обврската за регистрирање на прометот преку фискален систем на опрема и за издавање на фискална сметка на купувачите). 

Дополнително, фискалната недисциплина кај одредени даночни обврзници придонела за преобемно издавање на сторни сметки од страна на вршителите на промет на храна и пијалоци за конзумирање во рамки на објектот на давателот на услугата и обложувалниците. 
Обврската за даночните обврзници за приложување на фискалната сметка кон сметката која се сторнира е пропишана со подзаконски акт и за непочитување на истата не се пропишани глоби, поради што ваквата одредба не секогаш се почитува од даночните обврзници.
Постојната регулатива пропишува глоба и за трговец поединец и за одговорно лице во истиот, односно пропишана е двојна глоба. Постојат и проблеми при спроведувањето на контрола од Управата за јавни приходи кај физичките лица, при изрекување на глоби кај физичките лица кои воопшто не се регистрирани за вршење на дејност.

2. Цели на предлог регулативата:

Целта на Предлог законот за изменување и дополнување на Законот за регистрирање на готовински плаќања е подобрување на наплатата на даночните приходи преку намалување на даночната евазија од даночните обврзници, односно несоодветното користење на фискалниот систем на опрема за регистрирање на готовински плаќања во поглед на преобемно издавање на сторни сметки и нерегистрирање на остварениот промет. 

Исто така, предложените законски измени имаат за цел допрецизирање, појаснување и разработка на одредбите на Законот во однос на: моментот на издавање на фискалната сметка и временското ограничување на издавање на сторна сметка кај вршителите на промет на храна и пијалоци за конзумирање во рамки на објектот на давателот на услугата (и обложувалниците); начинот на вршење на контрола кај даночните обврзници и постапувањето во случаите на констатирана незаконитост, пропишаните глоби за трговци поединци и физички лица.
3. Можни решенија (опции)
3.1.  Опис на решението „не прави ништо“  

Опцијата “не прави ништо” подразбира да останат во примена постојните одредби од Законот. Ова не е прифатлива опција, бидејќи со нејзино одбирање нема да се постигнат горенаведените цели.
3.2. Опис на можните решенија (опции) за решавање на проблемот

Предложените решенија предвидуваат:
· законска обврска за приложување на фискалната сметка кон сметката која се сторнира, како и глоба за санкционирање на непочитувањето на пропишаната обврска;
· обврска за даночниот обврзник при издавање на секоја фискална сметка преку фискалниот систем на опрема точно да ги внесе податоците во фискалната сметка за задолжителниот опис на плаќањата или делумните плаќања (дали е платено во готово или со платежна картичка), како и глоба за санкционирање на непочитувањето на пропишаната обврска;
· издавање на фискални сметки на корисникот на услугата во моментот на извршување на услугата за вршителите на промет на храна и пијалоци за конзумирање во рамки на објектот на давателот на услугата, односно со секое предавање на храна и пијалоци, како и пропишување глоба за непочитување на оваа обврска;
· издавање сторни сметки во рок од 15 минути од издавањето на фискалната сметка за вршителите на промет на храна и пијалоци за конзумирање во рамки на објектот на давателот на услугата и за обложувалниците, како и пропишување глоба за непочитување на оваа обврска;
· забрана за вршење на дејност во деловната просторија во определен временски рок, доколку при вршење на контрола се утврди повторување на прекршок; 
· пропишување можност налогот за контрола, покрај непосредно пред започнувањето на контролата, да може да се доставува и најдоцна до завршувањето на конролата, во случаи кога е непознат идентитетот на даночниот обврзник и кога со непосредно предавање на налогот за контрола би се спречила или попречила контролата;
· доуредување на глобите во законот за да нема дуплирање на глобите кај трговците поединци и прецизирање дека глобите кои се пропишани за физички лица во законот се однесуваат на физичките лица кои вршат самостојна дејност. 
4. Проценка на влијание на регулативата
     Можни позитивни и негативни влијанија од секоја од опциите:

4.1.
Економски влијанија 
Предвидените измени треба да доведат до зголемување на фискалната дисциплина на даночните обврзници и намалување на даночната евазија, како и подобра наплата на даноците.

4.2.
Фискални влијанија /
4.3.
Социјални влијанија / 
4.4.
Влијанија врз животната средина /
4.5.
Административни влијанија и трошоци 

а) трошоци за спроведување /
б) трошоци за почитување на регулативата /
5. Консултации

5.1.
Засегнати страни и начин на вклучување
Текстот на Предлог Законот е изготвен во соработка со Управата за јавни приходи, а истиот беше доставен на мислење до Секретаријатот за законодавство и Министерството за правда. За даночните обврзници кои се должни да користат фискален систем на опрема за регистрирање на готовински плаќања законот е достапен на порталот ЕНЕР (ener.gov.mk).
   5.2. Преглед на добиените и вградените мислења
Министерството за правда нема забелешки по текстот на Предлог Законот, а истиот е усогласен со забелешките добиени од Секретаријатот за законодавство.
5.3.
Мислењата кои не биле земени предвид и зошто
6. Заклучоци и препорачано решение
6.1.
Споредбен преглед на позитивните и негативните влијанија на можните  решенија (опции)

Решенијата содржани во овој Предлог закон ќе придонесат за намалување на сивата економија и подобра наплата на даночните приходи, како и појаснување и конкретизирање на постојните одредби од законот.
6.2.
Ризици во спроведувањето и примената на секое од можните решенија (опции) /
6.3.
Препорачано решение со образложение
Се препорачува донесување на Предлог Законот за изменување и дополнување на Законот за регистрирање на готовински плаќања, бидејќи истиот ќе придонесе за намалување на даночната евазија и подобра наплата на даночните приходи.
7.  Спроведување на препорачаното решение
7.1.
Потреба од менување на закони и подзаконска регулатива во областа или други сродни области 
/
7.2.
Потребни подзаконски акти и рок за нивно донесување
/
7.3.
Органи на државната управа, државни органи и други органи надлежни за спроведување 
- Управа за јавни приходи.
7.4.
Активности за обезбедување на ефикасно спроведување на предлогот на закон

 За ефикасно спроведување на Предлог на законот, истиот  ќе биде објавен на веб страната на Министерството за финансии и на Управата за јавни приходи по неговото објавување во „Службен весник на Република Македонија“.

 8. Следење и евалуација

8.1.
Начин на следење на спроведувањето 
- Управата за јвни приходи и Министерството за финансии ќе ја следат имплементацијата за законските решенија. 
8.2.
Евалуација на ефектите од предлогот на закон и рокови 
Ефектите од предложените решенија ќе се однесуваат намалување на сивата економија и подобрување на наплатата на приходите.
Изјава од Државен секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот

  Државен секретар                                                              
    Елена Трпковска                                                                                Датум:___.___.2018 година

